
मेरे रोएं खड़े हो जाते हैं। मैंने तो दादाको एक बार बैलकी पूँछ मरोड़ते देखा था। रोने लगी। जब दादाने वचन दिया कि अब कभी बैलोंको न मारूंगा तब जाके चुप हुई। मेरे गांव में सब लोग औंगीसे बैलोंको हांकते हैं। मेरे घर कोई मजूर भी औंगी नहीं चला सकता।

हलधर––आजसे परन करता हूँ कि कभी किसी जानवरको न मारूंगा।



(फत्तू मियाँका प्रवेश)




फत्तू––हलधर, नजर नहीं लगाता पर अबकी तुम्हारी खेती गांव भर से ऊपर है। तुमने जो आम लगाये हैं वह भी खूब बौरे हैं।

हलधर––दादा, यह सब तुम्हारा आसीरवाद है। खेती न लगती तो काका की बरसी कैसे होती?

फत्तू––हाँ बेटा, भैया का काम दिल खोलकर करना।

हलधर––तुम्हें मालूम है दादा, चांदी का क्या भाव है? एक कङ्गन बनवाना था।

फत्तू––सुनता हूँ अब रुपये की रुपये भर हो गई है। कितने की चांदी लोगे?

हलधर––यही कोई ४०–५०) रुपये की।

फत्तू––कहना चलकर ले दूंगा। हां, मेरा इरादा कटरे

					श्रेणी: 	प्रमाणित




				

			
			
		

		
			

		 इस पृष्ठ का पिछला बदलाव २५ मार्च २०२१ को १७:४२ बजे हुआ था।
	टेक्स्ट क्रिएटिव कॉमन्स ऐट्रिब्यूशन-ShareAlike लाइसेंस के अंतर्गत उपलब्ध है; अतिरिक्त शर्तें लागू हो सकती हैं।
अधिक जानकारी के लिए उपयोग की शर्तें देखें।

